
RIJEČ UREDNICE 

Dragi čitatelji,
 s ponosom vam predstavljamo novo izdanje našeg

školskog časopisa – šaroliku mozaik-stranicu
ispunjenu radom, maštom, trudom i emocijama

naših učenika i nastavnika.
U ovom broju osvrćemo se na sve što je obilježilo

školsku godinu – od zanimljivih događaja i školskih
uspjeha, do malih trenutaka iz svakodnevice koji

zaslužuju da budu zabilježeni.
 Posebno mjesto posvetili smo maturantima, koji

završavaju jedno poglavlje svog života i kreću
hrabro dalje – neka im stranice "Maturalnog

kutka" budu trajna uspomena.
Zavirite i u rubrike kao što su Školske aktuelnosti,
Perom i kistom naših učenika, Kreativni kutak, te

English corner, gdje ćete pronaći radove puni duha,
znanja i igre. Zanimljivosti iz produženog boravka,
rubrika Neki novi klinci i Zabavne strane pokazat
će vam kako izgleda škola očima naših najmlađih.

Zahvaljujem svima koji su dali svoj doprinos
stvaranju ovog izdanja.

 Nadam se da će vam čitanje biti jednako ugodno
koliko je nama bilo stvaranje ovog časopisa.

Toplo vas pozdravljam do sljedećeg broja!



RIJEČ DIREKTORICE 

Dragi učenici, poštovani roditelji i nastavnici,
na kraju još jedne školske godine s ponosom gledamo na sve što
smo zajedno postigli. Ovaj časopis nije samo zbir tekstova, slika i

crteža – on je odraz truda, znanja, mašte i zajedništva koje
njegujemo u našoj školi.

U ovim stranicama pronaći ćete tragove svakodnevice naših
učenika: njihove misli, ideje, uspjehe i radosti. Posebnu zahvalnost

i čestitke upućujem našim maturantima, koji zaključuju jedno
važno životno poglavlje. Neka vam uspomene iz školskih klupa
budu temelj na kojem ćete graditi svoju budućnost, a stečeno

znanje i prijateljstva neka vas prate gdje god pošli.
Zahvaljujem svim učiteljima, nastavnicima,  roditeljima i

učenicima koji su svojim radom, podrškom i entuzijazmom
doprinijeli kvaliteti školskog života i ovom izdanju časopisa.

Svim učenicima želim vedro, ispunjeno i zasluženo ljeto, a
maturantima uspješan nastavak školovanja i života.

Hvala vam što zajedno gradimo školu znanja, poštovanja i
podrške.

Emina Mujan, direktorica škole 



ŠKOLSKE AKTUELNOSTI
Knjiga je naš najbolji prijatelj!

Djeca koja pohađaju vrtić JU Djeca Sarajeva, Bajka, su u četvrtak, 16.1.2025. godine
posjetila našu školsku biblioteku. Bibliotekarka im je pokazala slikovnice i enciklopedije,
te pročitala priču "Palčica Znalčica", autorice Denise Karahasan. Saznali su kako se
knjige mogu posuditi u biblioteci, da se moraju čuvati i koliko je značajno čitati.
Bibliotekarka je oduševljena čestitkom koju su kreirala djeca i učiteljice iz vrtića .
Zahvaljujemo se na divnom druženju i nadamo se da će se saradnja nastaviti i u idućem
periodu.

Zimska škola demokratije/Zimski kamp 2025

Obrazovni centar za demokratiju i ljudska prava CIVITAS, u saradnji sa Ambasadom Sjedinjenih Američkih Država, organizovao je Zimsku
školu demokratije/Zimski kamp 2025, koji se održao u periodu od 21. do 23. januara 2025. godine na Vlašiću.

U pratnji i organizaciji nastavnice Elvedine Ličanik grupa učenika sedmih i osmih razreda predstavljali su našu školu.
Njihovo učešće i rad na radionicama bili su veoma uspješni i zapaženi.



ŠKOLSKE AKTUELNOSTI

Dan borbe protiv vršnjačkog nasilja

Učenici sedmih i osmih razreda obilježili su Dan
ružičastih majica i Dan borbe protiv vršnjačkog

nasilja kroz uzbudljiv Escape Room izazov.
Rješavajući zagonetke i tražeći skrivene šifre

otkrivali su ključne vrijednosti poput solidarnosti,
empatije i prijateljstva. Njihov krajnji zadatak bio
je pronaći skriveno srce u učionici, simbol dobrote

i međusobne podrške. Kroz timski rad i
zajedništvo, pokazali su da se sve postiže

razumijevanjem i ljubaznošću.

“Lijepo vaspitan, nikad nasilan” – Prvačići obilježavaju
mjesec borbe protiv nasilja

Pod sloganom "Lijepo vaspitan, nikad nasilan", učenici prvih
razreda tokom februara učestvuju u raznim aktivnostima u

okviru obilježavanja mjeseca borbe protiv nasilja.
 Kroz igru, razgovor, likovno izražavanje i druge kreativne

radionice, najmlađi učenici uče o važnosti lijepog ponašanja,
međusobnog poštovanja i nenasilne komunikacije. Cilj ovih
aktivnosti je razvijanje empatije, razumijevanja i pozitivnih
vrijednosti koje doprinose sigurnijem i sretnijem školskom

okruženju.



ŠKOLSKE AKTUELNOSTI

Dan sigurnijeg interneta 2025
Povodom Dana sigurnijeg interneta učenici su

učestvovali u edukativnim aktivnostima s ciljem
podizanja svijesti o sigurnosti na mreži. Kroz

interaktivni kviz testirali su svoje znanje o zaštiti
ličnih podataka, prepoznavanju prevara,

pravilima sigurnog korištenja društvenih mreža i
sprečavanju cyber nasilja. Osim toga, razgovarali

su o izazovima i rizicima s kojima se mogu
susresti na internetu te su naučili kako se

odgovorno ponašati u digitalnom okruženju. 
Ovakve aktivnosti su od velike važnosti jer

pomažu mladima da postanu svjesniji, sigurniji i
odgovorniji korisnici interneta.

Baletska umjetnost u našoj školi

Učenike III1i III2 odjeljenja posjetila je
nastavnica baleta iz Osnovne muzičke

škole “Mladen Pozajić”. Nastavnica je sa
učenicama šestog razreda kroz kratke
demonstracije i interaktivni segment

približila djeci ljepotu baletske
umjetnosti (baletski pokreti,značaj i

nastanak baleta…)🎼🎻

 „Učenici protiv nasilja – zajedno gradimo bolju budućnost“

Kroz tematsku radionicu, učenici su razgovarali o oblicima nasilja, načinima
njegovog prepoznavanja i mogućnostima sprječavanja. Poseban naglasak
stavljen je na važnost međusobnog poštovanja, razumijevanja i nenasilne

komunikacije.
U okviru radionice, učenici su birali i Super učenika/Super učenicu – osobu koja

svojim ponašanjem, ljubaznošću i spremnošću da pomogne drugima predstavlja
uzor cijelom razredu.

Na kraju radionice, učenici su zajednički usvojili sljedeće zaključke:
Nasilje nije rješenje!

Nasilje nikada nije opravdano!
Uvijek postoji način da se problem riješi nenasilnim razgovorom i lijepom

riječju.

Engleski kroz ulogu turističkog vodiča: Učenici na putovanju kroz London

Danas smo imali priliku da uživamo na oglednom času engleskog jezika koji je bio sve, samo ne običan. Naši učenici postali su pravi mali
turistički vodiči, predstavljajući znamenitosti Londona i vodeći "goste" kroz najpoznatije lokacije Ujedinjenog Kraljevstva.

U jedinstvenoj atmosferi, uz šolju čaja i osmijehe, gosti su funtama "plaćali" ulaznice za razgledanje znamenitosti koje su ih najviše zanimale
– od Big Bena i Buckinghamske palate do Londonskog oka. Učenici su na engleskom jeziku objašnjavali gdje se nalaze, zašto je određeno

mjesto važno i šta sve mogu vidjeti.
Vrhunac časa bio je virtuelni razgovor s kraljem Charlesom III, u kojem nam je uz pomoć vještačke inteligencije kralj, iako pomalo ljut što ga

prekidamo u kraljevskim obavezama, "odgovorio" na pitanja naših radoznalih vodiča.
Čas je bio kreativan, zabavan i edukativan – učenici su pokazali svoje znanje, ali i maštovitost, timski duh i komunikacijske vještine.

Ovaj čas nam je još jednom pokazao koliko učenje može biti zanimljivo kada se spoje znanje, igra i moderna tehnologija!

Svjetski dan očuvanja energije – Mala djela za veliku
promjenu 💡🌍

Članovi sekcije Eko-radionice obilježili su 14. februar –
Svjetski dan očuvanja energije kroz raznovrsne edukativne i

kreativne aktivnosti. Cilj ove radionice bio je podizanje svijesti
učenika o važnosti očuvanja energije, odgovorne potrošnje i

zaštite okoliša.
Kroz razgovor, prezentacije, izradu plakata i praktične

zadatke, učenici su istraživali kako svakodnevne navike utiču
na potrošnju energije i koje male promjene mogu dovesti do

velikih rezultata. Naučili su koliko je važno gasiti svjetla kada
nisu potrebna, isključivati uređaje iz struje, korištenje

obnovljivih izvora energije, ali i kako svojim ponašanjem
mogu biti dio pozitivne promjene.

Radionica je protekla u vedroj i radnoj atmosferi, a učenici su
pokazali veliku motivaciju i kreativnost u promišljanju o

budućnosti našeg planeta.
Zaključak ove aktivnosti bio je jasan:

 Energija je dragocjena – čuvajmo je zajedno!



ŠKOLSKE AKTUELNOSTI
Tunel spasa – lekcija historije na licu mjesta

U srijedu, 19. februara 2025. godine, učenici IX razreda posjetili su Tunel spasa – DB, u organizaciji resornog Ministarstva i Škole.
Kroz zanimljivo predavanje, obilazak tunela i muzejskog kompleksa, učenici su saznali više o važnoj ulozi Tunela tokom rata u

Sarajevu.
Ova posjeta pomogla im je da bolje razumiju gradivo iz Historije i osjete dio prošlosti na autentičan način.

U pratnji učenika bili su razrednici Hadžiabdić Narcis i Fakić Ešrefa.

Međunarodni dan maternjeg jezika – 21. februar 
Danas su učenici šestog i sedmog razreda na času Bosanskog jezika i književnosti na kreativan način obilježili Međunarodni dan

maternjeg jezika! Kroz zanimljive jezičke igre, kvizove i timske izazove, pokazali su koliko dobro poznaju svoj jezik i njegovu bogatu
leksičku riznicu. Najuspješniji su osvojili i simbolične nagrade, ali svi su iz ove aktivnosti izašli bogatiji za nova znanja i ponosniji na svoj

maternji jezik.

"Nauka, tehnika i kultura u XX stoljeću"
U utorak, 25. februara, održan je ogledni čas iz predmeta Historija, na temu "Nauka, tehnika i kultura u XX stoljeću". 

Čas je bio koncipiran na inovativan način, razlikujući se od uobičajenog pristupa nastavnim časovima. U realizaciju časa
bili su uključeni svi učenici odjeljenja 9-1.

Tema je obrađena na vrlo zanimljiv način. Kroz kombinaciju glume, plesa i izuzetno zanimljivih multimedijalnih
sadržaja, učenici su imali priliku da na nov i kreativan način usvoje nova znanja, ali i pokažu kako su nauka, tehnika i
kultura oblikovale XX stoljeće. Kroz aktivno učešće i interakciju, učenici su proširili svoje znanje i razumijevanje ovog

važnog perioda u historiji. Poseban akcenat stavljen je na značajne ličnosti i njihove doprinose u polju nauke i tehnike
tokom XX stoljeća. Učenici su kroz različite prezentacije i skečeve dočarali život i rad velikih naučnika, ali i glumaca,

muzičara, književnika... Kroz ove aktivnosti učenici su, ne samo naučili nešto više o njihovim postignućima, već su
razvijali i svoje komunikacijske i kreativne vještine.

Ogledni čas je završio pozitivnim komentarima kako učenika tako i prisutnih gostiju. Svi prisutni su se složili da je ovakav
pristup nastavi vrlo učinkovit i motivirajući te da pruža nove perspektive i motivaciju za daljnje učenje.

Času su prisustvovali pedagog škole i pomoćnik direktora, a voditelj časa je bio nastavnik Narcis Hadžiabdić.

Filmski dan za osmake – "Mufasa: The Lion King" 🦁🎬
Učenici osmih razreda su, u saradnji s kinom Cineplexx, uživali u nezaboravnom filmskom iskustvu gledajući film „Mufasa: The Lion King“.

 Ova posebna projekcija pružila je učenicima priliku da kroz zabavu i emociju prožive priču o hrabrosti, porodici i naslijeđu.
Dan ispunjen osmijesima i pozitivnom energijom – pravi kraljevski doživljaj! 🌅🐾

Glas protiv nasilja: 6-2 poručuje "Prijatelj, a ne
neprijatelj"

Učenici 6-2 odjeljenja, zajedno sa razrednicom Segmedinom Ismić, vrijedno su radili na projektu "Dana ružičastih majica" i svoj
doprinos dali i izradom samog  panoa. 

Pored učešća u školskom projektu, skupa sa članovima Dramske sekcije, izvedbom UNICEF-ove himne "Ne rugaj se" - poslali su
snažnu poruku da NASILJE NIJE OPCIJA! "Nasilje nije način", "Nasilje nije opcija", "Zajedno stojimo nasilje ne trpimo", "Prijatelj,

a ne neprijatelj", samo su neke od poruka koje su učenici ispisivali na "majicama" koje su kačili na školski pano. �
Nadamo se da su barem jednim dijelom uspjeli promijeniti smjer gledanja i podići svijest o važnosti vršnjačkog nasilja.�



ŠKOLSKE AKTUELNOSTI
Februar u znaku prijateljstva i nena

Mjesec februar se obilježava kao mjesec borbe protiv vršnjačkog nasilja. U skladu s tim
realizuju se teme i aktivnosti propisane planom i programom. Učenici razredne nastave su

kroz različite tematske  aktivnosti,radionice, pjesme i priče obilježili ovaj mjesec i  Dan
ružičastih majica . Posljednju srijedu u mjesecu februaru učenici su obukli i ružičaste majice

u znak borbe protiv vršnjačkog nasilja.



ŠKOLSKE AKTUELNOSTI
Dan nezavisnosti Bosne i Hercegovine

Svečanom priredbom proslavili smo Dan nezavisnosti naše domovine, Bosne i Hercegovine. Slavimo našu neizmjernu ljubav
prema domovini.

Podsjetili smo se na vrijednosti zajedništva, mira i ponosa. Neka nas ovaj značaj datum podsjeća i inspiriše da gradimo
budućnost punu nade, razumijevanja i uspjeha.

Sretan Dan nezavisnosti, Bosno i Hercegovino! 💙💛



ŠKOLSKE AKTUELNOSTI
Filmska avantura 6-2: Mali predah uz Paddingtona 

U srijedu, 26. februara 2025. godine, učenici odjeljenja 6-2 zajedno sa svojom razrednicom napravili su mali predah od školskih obaveza i
uživali u nezaboravnom kino-doživljaju.

Posjetili su Cineplexx kino, gdje su gledali film "Paddington u Peruu". Smijeh, zabava i toplina ove filmske priče učinili su dan posebnim i još
jednom pokazali koliko su zajednički trenuci izvan učionice dragocjeni.

Film je bio pun avantura – baš kao i svaki školski dan proveden s osmijehom!

VI-1 započeo školu skijanja na Igmanu 🎿❄️🏔️
U četvrtak, 6. marta 2025. godine, učenici odjeljenja VI-1 iVI-2 imali su svoju zimsku avanturu – Školu skijanja na

prelijepoj planini Igman.
Tokom petodnevne obuke, učenici će savladavati osnove skijanja, učiti pravilne tehnike, ali i uživati u snijegu,

druženju i timskom duhu.
Uzbudljiv sportsko-edukativni program vodi nastavnik Tjelesnog i zdravstvenog odgoja Dino Salihbašić, koji učenike

motivira da kroz zabavu razvijaju nove vještine i ljubav prema sportu.
Osim sportskih vještina, ova škola skijanja pruža učenicima i priliku za nezaboravne uspomene s vršnjacima – jer

škola nije samo učionica, već i svaki trenutak učenja, kretanja i zajedništva.

Kroz naslijeđe učimo ko smo

Učenici VII razreda,članovi Historijske sekcije, učestvovali su u projektu "Mali baštinici" koji organizuje Kantonalni zavod za
zaštitu kulturno-historijskog i prirodnog naslijeđa u okviru kojeg su posjetili tri lokaliteta u gradu : Arheološki park Kalin-
hadži Alijine džamije, Latinsku ćupriju i At Mejdan. Ovom prilikom su saznali osnovne informacije o lokalitetima u centru

našeg grada i na koji način se čuvaju od propadanja i zaborava. Cilj je podizanje svijesti mlađih naraštaja o značaju očuvanja
kulturno-historijskog i prirodnog naslijeđa. 

Učenike je vodila nastavnica Dalila Kaljanac.

Priroda nas treba – Eko-radionica obilježila važne ekološke datume 

Tokom časova Eko radionice, učenici su obilježili dva značajna datuma: Svjetski dan šuma (21. mart) i Svjetski dan voda (22.
mart).

Kroz edukativne aktivnosti, razgovore i kreativne zadatke, učenici su se podsjetili na važnost očuvanja šuma i voda – naših
najdragocjenijih prirodnih resursa.

Razvijajući ekološku svijest, učenici su naučili da male promjene u svakodnevnim navikama mogu imati veliki utjecaj na
zaštitu okoliša i zdraviju budućnost za sve nas.

Predavanje o ekologiji: "Recikliraj me – podrži

život"

Učenici osmih razreda slušali su predavanje
uposlenika KJKP Rad o zaštiti životne sredine i

pravilnom upravljanju otpadom. Kroz edukaciju su
naučili koliko je reciklaža važna za očuvanje prirode.

Zahvaljujemo se KJKP Rad na korisnim savjetima! 

Film kao inspiracija i motivacija

U okviru programskih aktivnosti Instituta za razvoj preduniverzitetskog obrazovanja Kantona Sarajevo, u petak, 21. marta 2025. godine, u
devetim razredima realizirana je tema: „Film – kao inspiracija i motivacija“.

Kroz  vođenu diskusiju učenici su imali priliku da razmišljaju o porukama koje film može prenijeti, da prepoznaju pozitivne vrijednosti i
inspirativne primjere, te da uoče na koji način filmska umjetnost može uticati na emocije, stavove i životne izbore.

Ova aktivnost pokazala je da film, osim što zabavlja, može biti i snažan alat za učenje, samopromišljanje i pokretanje pozitivnih promjena.

Kreativnost u službi tradicije: Likovna radionica o kulturnoj baštini 🎨🏺

Učenici devetog razreda su u okviru časa Likovne kulture učestvovali u kreativnoj radionici na temu: „Očuvanje kulturne baštine i tradicije“
Radionica je započela prezentacijom i razgovorom o značaju očuvanja tradicije, tokom koje su učenici upoznali različite tehnike izrade

tradicionalnih predmeta i njihov kulturno-historijski značaj.
Inspirisani naučenim, učenici su potom imali priliku da svoju kreativnost izraze kroz izradu glinenog posuđa, oslanjajući se na stare

zanatske vještine i vlastitu maštu.
Ova aktivnost ne samo da je podstakla umjetnički izraz, već je i probudila svijest o važnosti očuvanja kulturnog identiteta i narodne tradicij



ŠKOLSKE AKTUELNOSTI

Škola plivanja – iskustvo koje se pamti 🏊‍♂️🌊

U periodu od 24. do 28. marta 2025. godine, uspješno
smo realizovali Školu plivanja za 62 učenika četvrtih

razreda.
Tokom pet dana obuke, učenici su kroz igru, vježbu i

podršku instruktora sticali osnovne plivačke vještine,
ali i razvijali osjećaj sigurnosti i povjerenja u vodi. Osim

sportskog duha, ovaj program je poticao timski rad,
upornost i pozitivan odnos prema zdravim životnim

navikama.
Zahvaljujemo se osoblju Olimpijskog bazena Otoka na

profesionalnosti, strpljenju i ljubaznosti, koji su
omogućili da Škola plivanja protekne u sigurnoj i

ugodnoj atmosferi.

Međunarodni dan dječije knjige

U školskoj biblioteci je obilježen Međunarodni
dan dječije knjige. Bibliotekarka je sa učenicima
koji pohađaju produženi boravak razgovarala o
značaju čitanja, knjigama i biblioteci. Također,

pročitala je priču "Moja planeta slova",
bosanskohercegovačke autorice Denise

Karahasan. Radionica je zakazana opet za
petnaest dana, a do tada se redovno družimo uz

omiljene slikovnice.



Bajramske radosti u našoj školi
Na časovima Islamske vjeronauke učenici su zajedno sa svojom nastavnicom Ešrefom Fakić na poseban način obilježili
Ramazanski bajram. U duhu zajedništva, poštovanja i radosti, prisjetili su se važnosti posta, vrijednosti solidarnosti i

ljepote prazničnog darivanja.
Kroz kreativne aktivnosti, razgovore i simbolične geste učenici su pokazali koliko je važno njegovati vlastitu tradiciju, ali i

dijeliti radost s drugima. Osmijesi, tople riječi i bajramska atmosfera ispunili su učionicu, podsjećajući sve prisutne da je
Bajram praznik mira, oprosta i ljubavi.

ŠKOLSKE AKTUELNOSTI

Sarajevo kroz dječije oči i crteže

Učenici odjeljenja VI-1 obilježili su Dan grada
Sarajeva, koji se svake godine slavi 6. aprila, na

kreativan i edukativan način.
Tom prilikom, učenici su izrađivali crteže

najznačajnijih građevina i kulturno-historijskih
objekata Sarajeva, kao što su Sebilj, Zemaljski

muzej, Gazi Husrev-begova džamija i Katedrala
Srca Isusova.

Osim likovnog izraza, učenici su istraživali i
prikupljali osnovne informacije o odabranim

objektima. Svaki crtež bio je praćen kratkim opisom,
čime su spojili umjetnost i znanje, a kroz rad

razvijali osjećaj pripadnosti svom gradu i
poštovanje prema njegovoj bogatoj historiji.

Aktivnost je protekla u znaku ponosa, učenja i
ljubavi prema rodnom gradu – Sarajevu. 

„Sarajevo moj je dom, ovdje dišem dušom svom…“ 

Tom snažnom porukom, članovi Dramske sekcije,
zajedno s nastavnicom Segmedinom Ismić, obilježili su

Dan grada Sarajeva.
Na času Bosanskog jezika i Dramske sekcije, učenici su
s puno ljubavi i ponosa izradili prigodni pano, ukrašen

simbolima i porukama posvećenim voljenom gradu.
Kroz kreativni izraz i timski rad, učenici su čestitali
rođendan gradu Sarajevu, podsjećajući sve nas na

važnost kulture, zajedništva i pripadnosti.
Jer, Sarajevo nije samo grad – ono je osjećaj, sjećanje i

dom. 



ŠKOLSKE AKTUELNOSTI
„Hasanaginica – balada koja traje“ povodom Dana grada Sarajeva 

U susret 6. aprilu – Danu grada Sarajeva, učenici sedmih razreda naše škole realizirali su sveobuhvatan projekt posvećen jednoj od
najznačajnijih narodnih balada – Hasanaginici.

 Kroz različite kreativne zadatke, učenici su oživjeli ovu priču koja je, iako nastala u prošlosti, i danas duboko aktuelna.
U duhu obilježavanja ovog važnog datuma za naš grad – simbola otpora, kulture i trajanja, odlučili smo se podsjetiti na kulturno naslijeđe

koje nas oblikuje i povezuje.
🔸 Literarna grupa analizirala je stilske osobine balade i njene univerzalne poruke o ljubavi, časti i bolu.

🔸 Historijska grupa istražila je kontekst vremena u kojem je balada nastala i položaj žene u tadašnjem društvu.
🔸 Dramska grupa uprizorila je scensku verziju Hasanaginice, dočaravajući emocije kroz govor i pokret.

🔸 Likovna grupa stvorila je snažne vizualne prikaze i ilustracije koji prate tok balade.
🔸 Muzička grupa predstavila je balade kroz muziku, uključujući i fragmente iz opere Hasanaginica. 

🔸 Savremena grupa povezala je Hasanaginicu s današnjicom kroz društvene mreže, spoken word i video sadržaje.
 Kroz ovaj projekt učenici su povezali tradiciju s modernim izražajem, te još jednom pokazali da je Sarajevo grad kulture, mladosti i

pamćenja.
 Hasanaginica nas i danas uči da ljepota jezika, snaga osjećanja i borba za dostojanstvo nemaju rok trajanja.

 "Moja planeta slova"

U utorak, 8.4.2025. godine u područnoj školi na Sedreniku je održana
radionica u 1-3 razredu, pod nazivom "Moja planeta slova". Bibliotekarka

je sa učenicima razgovarala o knjigama i biblioteci. Pročitala je priču "Moja
planeta slova", autorice Denise Karahasan, te su učenici nakon toga

kreirali svoju šarenu planetu slova. 
"Dobra knjiga je događaj u mom životu."

                     Stendhal

U carstvu knjige – posjeta 36. Međunarodnom sajmu knjiga

Dana 9. 4. 2025. godine  su učenici šestih i sedmih razreda, zajedno sa nastavnicama Bosanskog jezika i književnosti, Sabinom Beširević i
Segmedinom Ismić, kao i bibliotekarkom Enidom Krehić, posjetili 36. Međunarodni sarajevski sajam knjiga. 📚📔

Učenici su ovom posjetom širili vidike i učili o važnosti čitanja knjiga ali i razvijanju ljubavi prema istim. Također, imali su priliku da vide i
bolje se upoznaju sa pisanom riječi šaljući poruku: "Čovjek je bogat onoliko koliko je knjiga pročitao!"

Poštovanje za sve

Na časovima odjeljenske zajednice u odjeljenju 8-3 održan je ciklus od četiri radionice u sklopu programa KJU "Odgojni centar KS" pod
nazivom "Poštovanje za sve", sa temama: "Sigurna škola", "Komunikacija", "Konflikti" i "Zid poštovanja". Realizator radionica bila je Alma

Hadžić, u saradnji sa razrednicom i stručnom službom škole. Učenici su bili veoma motivisani za učešće te su svojom kreativnošću doprinijeli
uspješno realizovanim radionicama.

Posjeta Prirodno-matematičkom fakultetu 

Učenici osmih razreda u pratnji nastavnice Hemije, Pirić Mubere, posjetili su  Prirodno-matematički
fakultet.

 Prisustvovali su 14. otvorenim danima hemije - PMF UNSA.Obilazili su laboratorije, a asistenti i studenti su
izvodili eksperimente iz analitičke i organske hemije te dali  učenicima osnovne podatke o nuklearnoj i

radiohemiji. Učenici su stekli nova znanja i bili su veoma zadovoljni posjetom PMF-u

Posjeta Gazi Husrev - begovoj  biblioteci 

U četvrtak su, učenici 6-2 odjeljenja, čas Bosanskog jezika realizirali na
malo drugačiji način. Posjetivši Gazi Husrev - begovu biblioteku, slušali su i

učili o višestoljetnom očuvanju historije i kulturnog naslijeđa naše
domovine. 

Također, imali su priliku pogledati i dokumentarni film, koji se nalazi u
muzeju biblioteke, pod naslovom Ljubav prema knjigama: Sarajevska priča

koji govori o spašavanju knjižnog fonda Gazi Husrev-begove biblioteke u
periodu 1992-1995.

Učenici su bili u pratnji nastavnice Segmedine Ismić i bibliotekarke Enide
Krehić

Dan planete Zemlje 

Dan planete Zemlje obilježava se 22.aprila širom svijeta. Namjera je da
ljude širom svijeta podsjeti u kakvom je stanju priroda planete na kojoj

žive,kao i da se stanovništvu ukaže na probleme ekosistema,na
zagađenje naseljenih mjesta i na to kako poboljšati kvalitet životne

sredine.
Tim povodom i učenici sekcije Eko radionice su obilježili ovaj značajan

dan za našu planetu Zemlju kroz radionice (izrada plakata,gledanje
videa,izrada ekološkog bontona,recitacije o planeti,recikliranje…)

kojima je cilj da podignemo svijest i promijenimo naše navike i damo
lični primjer budućim generacijama.

“Ne bacaj smeće,sadi cvijeće!”

Dan planete Zemlje obilježava se 22. aprila 

Ovaj važan datum obilježio je aktiv trećih razreda  likovnom
radionicom . Poručili su da trebamo čuvati planetu Zemlju,

ukrašavati je, a ne uništavati.
Čuvajmo Zemlju – jer ona je naš jedini dom! 

Dan planete Zemlje 

Povodom Dana planete Zemlje, naši vrijedni učenici  iz  odjeljenja 2-4 odlučili
su dati svoj mali, ali značajan doprinos očuvanju prirode, kupili su i zasadili

voćku.
Ovaj simbolični čin bio je podsjetnik koliko je važno njegovati i čuvati našu

planetu.
Osim sadnje, učenici su učestvovali i u raznim kreativnim i edukativnim

aktivnostima na času.
Razgovarali su o značaju zaštite okoliša, crtali, pisali poruke Zemlji i učili

kako svi možemo doprinijeti zelenijem svijetu.
Zajedno učimo, rastemo i čuvamo prirodu – jer Zemlja je naš jedini dom.

Kino dan uz film „Tok“

U četvrtak, 24. aprila 2025. godine, učenici drugih, trećih i četvrtih razreda posjetili su kino Obala Meeting Point i pogledali animirani film „Tok“.
Film je nosio snažnu poruku o važnosti zajedništva i pomoći u teškim trenucima, što ga je učinilo ne samo zabavnim, već i poučnim. Djeca su uživala u zanimljivoj priči i simpatičnim likovima, a usput naučila

koliko je važno biti dio tima i pomagati jedni drugima.
Bio je to lijep dan ispunjen smijehom, učenjem i druženjem.

Crvenkapica na času engleskog jezika

Na času engleskog jezika naši drugari su pokazali pravu
kreativnost! Umjesto da Crvenkapica ide kod bake, odlučili

su da ona posjeti učionicu 5-1. Učionica se pretvorila u
pozornicu, a lutke su „pričale“ na engleskom jeziku. Bilo je

mnogo smijeha, zabave i učenja kroz igru. Ovaj čas svi će
dugo pamtiti!

Poklon Bošnjačke zajednice kulture školama
povodom Dana Kantona Sarajevo

Dana 5.5. 2025. godine  Bošnjačka zajednica kulture je
poklonila osnovnim i srednjim školama primjerke edicije

"Bošnjačka književnost u 100 knjiga", uz prigodnu izložbu o
ovom značajnom projektu. Svečanost je upriličena u

prostorijama Otvorene  scene Obala, a povodom Dana
Kantona Sarajevo. Ovim projektom se  doprinosi

popularizaciji pisane riječi među učenicima. 
 Zahvaljujemo se uposlenicima Bošnjačke zajednice kulture

na vrijednim donacijama i dugogodišnjoj saradnji.

Radionica na temu: "Kakve savjete možemo dobiti u banci?" 

Po planu posebnih programa za šeste razrede, u okviru časa odjeljenske zajednice održana je  radionicu na temu: "Kakve savjete
možemo dobiti u banci?" 

Učenici su kroz radionicu mogli vidjeti postanak i razvoj novca, zatim učiti o njegovoj važnosti i štednji istog. Također, učenici su imali
priliku vidjeti kako izgledaju bankovne uplatnice te su ih na praktičnom dijelu časa popunjavali.

Osim što su naučili nešto novo radionica je bila vrlo zabavna! 🪙💰💵💸💳

Učenici II-1 na predstavi „Razbibriga“ povodom Dana
općine Stari Grad

U petak, 9. maja 2025. godine, učenici II-1 razreda posjetili su JU Centar za
kulturu i mlade, gdje su pogledali predstavu „Razbibriga“. Ova aktivnost

dio je obilježavanja Dana općine Stari Grad.
Ulaznice za predstavu obezbijedila je Općina Stari Grad, čime je

omogućena lijepa prilika za učenike da uživaju u kulturnom sadržaju i
nauče nešto novo iz svijeta pozorišta.

Predstava je izazvala veliko oduševljenje kod učenika, a ovaj događaj
doprinio je njihovom kulturnom i obrazovnom razvoju.

Učenici IX razreda na Sajmu srednjih škola u Aria centru

U srijedu 14.5.2025. godine učenici IX-1 i IX-2 u pratnji
nastavnika Ešrefe Fakić, Narcisa Hadžiabdića, Taiba

Hadžića i pedagogice posjetili su Sajam srednjih škola
koji se održavao ispred Aria centra. Tom prilikom

učenici završnog razreda su imali priliku upoznati se sa
informacijama o srednjim školama, budućim

zanimanjima i smjerovima, kako bi odlučili u kojem
smjeru nastaviti svoje školovanje.

Kreativnost i emocije na djelu povodom Međunarodnog dana porodice

Povodom obilježavanja Međunarodnog dana porodice, školski psiholog organizovao je posebnu radionicu za učenike V i VI
razreda. Tokom ovog kreativnog časa, učenici su imali priliku da oslobode svoju maštu i izraze osjećaje kroz pisanje vlastitih

priča.
Svaki učenik je osmislio jedinstvenu knjigu sa glavnim likom po svom izboru, što im je pomoglo da bolje razumiju sebe i svoje

emocije. Kroz ovaj proces razvijali su i svoje emocionalne i socijalne vještine, učeći kako da se bolje povežu sa sobom i drugima.
Ova radionica pokazala je koliko je važna kreativnost kao sredstvo izražavanja i podrške u razvoju mladih.

Porodični dan u našoj školi – druženje, sport i osmijesi

Međunarodni dan porodice, koji se obilježava 15. maja, podsjeća nas da porodicu ne čine samo stvari, već prije svega lijepi i pozitivni odnosi
između roditelja i djece. U našoj školi, koja je za mnoge druga kuća i druga porodica, taj važan dan smo proslavili na poseban način – kroz

zajedništvo, sport i zabavu.
Učenici i roditelji III-1 i III-2 razreda pokazali su koliko je važno njegovanje tih veza. Sportske igre održane su u područnoj školi na

Sedreniku, gdje su se roditelji i učenici III-3 i III-4 zajedno družili i takmičili. Pobjednika nije bilo jer nam je cilj bio da se zabavimo, smijemo i
uživamo u zajedničkom vremenu.

Nakon sportskih aktivnosti, snagu smo povratili uz ukusne specijalitete koje su pripremile naše vrijedne mame. Dan je bio ispunjen
smijehom, zagrljajima i druženjem, potvrđujući koliko je važna toplina i bliskost u porodičnim odnosima.

Ovaj porodični dan dokazao je da su upravo ti odnosi srž porodice i najbolji razlog za slavlje.

Posjeta  muzeju “Svrzina kuća “

Učenici četvrtih razreda posjetili su muzej "Svrzina kuća".
Upoznali su se sa tradicionalnim načinom života tog vremena kao i sa brojnim zaboravljenim predmetima iz prošlosti.

Zahvaljujemo se domaćinima na ljubaznosti i strpljenju.

Kultura sjećanja: Učenici petih razreda istražuju prošlost Sarajeva

 U sklopu vannastavnih aktivnosti i posebnih programa za pete razrede, realizovana je aktivnost KULTURA SJEĆANJA – Naše kuće.
 Učenici V1 i V2 razreda, sa svojim učiteljicama, posjetili su Svrzinu kuću i Brusa bezistan.

Tokom posjete učenici su imali priliku vidjeti Sarajevo kroz historiju. Uživali su gledajući predmete iz prošlosti, kao i maketu Sarajeva.
 U Svrzinoj kući je realizovana i radionica "Sevdalinka kroz historiju", koja je učenicima približila kulturnu baštinu na kreativan način.

Pamtimo prošlost za svjetliju budućnost: Šestaši u Muzeju ratnog
djetinjstva 

 Učenici VI-1 i VI-2 razreda posjetili su Muzej ratnog djetinjstva u pratnji razrednica
Dalile Kaljanac i Segmedine Ismić.

 Posjeta je realizirana u okviru posebnih školskih programa za šeste razrede pod
nazivom "Pamtimo prošlost za svjetliju budućnost!"

U prvom dijelu muzeja učenici su se zabavili kroz zanimljive igre – navodili su omiljene
aktivnosti, evocirali uspomene djetinjstva kroz mirise koje su mogli „konzumirati“ te

pisali poruke o najsretnijem osjećaju.
Nakon toga, pogledali su postavku raznih eksponata i priča koje govore o ratnim

dešavanjima, strahotama, ali i o snazi i hrabrosti djece koja su preživjela rat u našoj
zemlji tokom devedesetih godina.

Posjeta muzeju ostavila je snažan i emotivan utisak na učenike, podstičući ih na
razmišljanje o važnosti mira, empatije i pamćenja prošlosti.

 U  ritmu tradicije: Posjeta KUD-u "Proleter" 

Učenici osmih razreda imali su priliku upoznati bogatstvo muzičke i plesne tradicije tokom posjete Kulturno-umjetničkom društvu
"Proleter", realizirane u sklopu časova Muzičke kulture.

Uživali su u nastupima članova društva, a kroz razgovor i prezentaciju naučili više o očuvanju folklorne baštine.
Učenici su bili u pratnji nastavnika Branke Popović, Nedine Bećirović, Hamze Žunića, Amre Karić i školskog psihologa Amine

Osmanagić.

Učešće naših učenika u obilježavanju godišnjicu Prve brigade policije Stari Grad

U nedjelju, 18. maja 2025. godine na Trgu oslobođenja Alija Izetbegović obilježena je 33. godišnjica postrojavanja Prve brigade
policije Stari Grad. Obilježavanju ovog datuma značajnog za odbranu naše domovine Bosne i Hercegovine, pored pripadnika

policije i brojnih zvanica, prisustvovali su i učenici naše škole.
 Učenica sedmog razreda, Asja Sijamić, osvojila je nagradu za literarni rad na temu "Odbrana Bosne i Hercegovine od agresora".

Čestitamo Asji i zahvaljujemo se našim učenicima, koji su svojim prisustvom uveličali ovu manifestaciju.

Dan škole – dan ponosa, zahvalnosti i zajedništva

Danas smo  s ponosom proslavili Dan škole – dan koji nas podsjeća na sve ono što zajedno gradimo iz dana u dan: znanje, prijateljstvo,
poštovanje i ljubav prema učenju.

Naša škola nije samo zgrada – ona je živa zajednica u kojoj rastemo, sanjamo, učimo i stvaramo uspomene koje nas prate cijeloga života.
Ovo je dan kada se sjećamo korijena, slavimo postignuća i s osmijehom gledamo u budućnost.

Zahvaljujemo svim učenicima, roditeljima, nastavnicima i prijateljima škole koji su dio našeg putovanja. Vaša predanost, trud i toplina čine
našu školu posebnim mjestom.

Hvala što zajedno pišemo najljepše stranice naše školske priče!
Sretan nam Dan škole!

Da se pamti: Posjeta Muzeju genocida povodom 30 godina Srebrenice

Povodom 30 godina sjećanja na Srebrenicu, Geografsko-historijska sekcija posjetila je Muzej genocida i zločina protiv
čovječnosti, posvećen žrtvama zločina i genocida koji su se desili tokom agresije na Bosnu i Hercegovinu. U Muzeju je stalna
postavka, koju su učenici uz pomoć kustosa Muzeja i nastavnika Narcisa Hadžiabdića pomno pregledali a ispričani su i neki

od upečatljivih događaja. 
Da ne zaboravimo, da se pamti!

 Dodir djetinjstva kroz sjećanja 

 Učenici VI-3, u pratnji svoje razrednice Suade Zahirović, posjetili su Muzej ratnog djetinjstva. Kroz lične predmete,
fotografije i dirljive priče djece koja su odrastala u ratu, učenici su se upoznali s teškim iskustvima svojih vršnjaka iz ratom

pogođenih područja.
 Posjeta je bila izuzetno poučna i emotivna, ostavivši snažan dojam na sve prisutne.

Mali poduzetnici – veliko srce

Učenici četvrtih razreda su 23. 5. 2025. imali završnu aktivnost projekta"Ja investiram u zajednicu".
Projekat je dio obaveznih vannastavnih aktivnosti za četvrti razred.

Završnoj aktivnosti prethodile su radionice koje su organizovale učiteljice a tokom kojih su učenici
sticali znanja o poduzetništvu i finansijskoj pismenosti.

Zahvaljujemo se roditeljima i kolegama koji su pomogli u realizaciji.
Zarađeni novac biće utrošen u humanitarne svrhe i kao pomoć pri realizaciji izleta.

Prva pomoć – znanje koje spašava

U okviru posebnih programa škole za šeste razrede,
proteklih su dana, učenici šestih razreda naše škole, imali

priliku ugostiti članice sekcije Prve pomoći i na jedan
praktičan i divno predočen način, upoznati se sa

osnovama davanja prve pomoći. Učenici su na praktičan
način učili kako postupiti u kriznim situacijama. Zajedno

sa članicama sekcije, "pružali su prvu pomoć" svojim
drugarima i to za različite vrste povreda i time stekli
osnove za davanje iste. Radionica je bila zanimljiva i

nadasve produktivna a učenici su, pored toga što su se
lijepo zabavili i naučili mnogo toga novog, odmah izrazili

želju za pristupanjem sekciji. 

 Mjuzikl, engleski i osmijesi

Učenici naše škole imali su priliku uživati u izvođenju mjuzikla
High School Musical, koji je organizovala QSI Međunarodna

Kvalitetna Škola u prelijepom ambijentu Bosanskog kulturnog
centra.

Predstava je bila izvedena na engleskom jeziku, a učenici su na
zabavan i dinamičan način unaprijedili svoje jezičke vještine,

istovremeno uživajući u muzici, plesu i glumi.
Učenike su na predstavu pratile nastavnice: Segmedina Ismić,

Nedina Bećirović, Edisa Bajramović, Škamo Sanin i Amra Karić.
Dan ispunjen muzikom, jezikom i osmijesima ostat će im u

divnom sjećanju.

POSJETA UČENIKA SEDMIH RAZREDA KINU CINEPLEXX

Dana 30. maja 2025. godine, učenici sedmih razreda naše škole – VII-1, VII-2 i VII-3
posjetili su kino Cineplexx u sklopu planiranih vannastavnih aktivnosti. 

U pratnji svojih razrednika, Sanina Škame, Taiba Hadžića i Sabine Beširević, učenici
su imali priliku pogledati animirani film Lilo & Stitch, koji je oduševio sve prisutne.

Ova posjeta bila je ne samo zabavna, već i edukativna, jer film kroz emotivnu priču o
prijateljstvu, prihvatanju i važnosti porodice prenosi važne životne poruke. Djeca su s

oduševljenjem pratila avanture neobičnog vanzemaljca Stitcha i djevojčice Lilo, a
mnogi su se poistovjetili s njihovim osjećanjima i izazovima.

Ovakve aktivnosti doprinose jačanju međusobnih odnosa među učenicima,
razvijanju empatije i timskog duha, te pokazuju da učenje i rast ne moraju biti vezani

isključivo za školske klupe.



ŠKOLSKE AKTUELNOSTI

Ponos Starog Grada: Maturanti prošetali u čast znanja i uspjeha

Starogradski maturanti završnog razreda osnovnih škola, zajedno s načelnikom Irfanom Čengićem svečano su prošetali
kroz ulice Starog Grada. 

Okupljanjem na Trgu prve brigade policije, prošetali su prema Sebilju gdje su se fotografisali, a isto to su učinili i ispred
sarajevske Katedrale. Svoju šetnju su završili prijemom u Gazi-Husrev begovoj biblioteci gdje je načelnik Čengić sa

predsjedavajućim Općinskog vijeća Seidom Škaljićem i dopredsjedavajućim Kerimom Smailbegovićem, dodijelio Plakete
„Ponos škola Općine Stari Grad Sarajevo“ maturantima koji su tokom osnovnog školovanja ostvarili odličan uspjeh uz

primjerno vladanje.
U svom govoru, poručio im je da su mladi ljudi koji nose budućnost Starog Grada u svojim rukama, te da nikad ne zaborave

da su djeca Starog Grada.
Učenici koji su danas dobili Plakete “Ponos škola Općine Stari Grad Sarajevo“ (5,00 i primjerno vladanje) su: Lana Čaušević,
Emin Mašić, Uma Mašić, Ajna Rožajac, Omer Serdarević, Emina Kurtović i Jasmina Zuko. Plakete su dobili i učenici koji su

tokom cijelog školovanja bili odlični učenici s primjernim vladanjem. U pratnji učenika bili su direktorica škole Emina
Mujan, pomoćnica direktorice Nedžma A. Beganović kao i razrednici Narcis Hadžiabdić i Ešrefa Fakić.



🎓 MATURSKO VEČE  🎉
Svečanom zabavom smo obilježili kraj osnovnoškolskog obrazovanja još jedne generacije naših maturanata. Veče ispunjeno osmijesima,

plesom, emocijama i uspomenama ostaće zauvijek urezano u srcima svih prisutnih.
Ispratili smo divne mlade ljude, ponosni što smo bili dio njihovog odrastanja – i zahvalni što su oni bili dio naše škole.

Želimo im sreću, uspjeh i svako dobro na novom životnom putu!
 Zauvijek ostajete dio nas.

Slatki kraj školske godine za I-1 i I-2

Učenici I-1 i I-2 odjeljenja, posljednji nastavni dan posjetili su Brusa bezistan i
prošetali zanatskim ulicama Baščaršije.

 Veliki odmor je bio kod čuvenog "Želje", osvježenje kod jednog tate u Damasku i završetak sa sladoledom u Carigradu. 
Želimo lijep i ugodan odmor svima!

ŠKOLSKE AKTUELNOSTI

Snijega nije bilo, ali zabave nije nedostajalo

U sklopu nadoknade Škole skijanja koja nije mogla biti realizovana
zbog vremenskih uslova prema programu zamjenskih aktivnosti iz
Ministarstva, u petak 30.06.2025. i srijedu 04.06.2025. održali smo

nadoknadu u vidu sportskih poligona i zabavnih timskih igara u
sportskoj sali naše škole.

Učenici šestih razreda zajedno sa nastavnikom Tjelesnog i
zdravstvenog odgoja odradili su zamjensku aktivnost te na taj

način nadoknadili dio projekta Škola skijanja.

Zadnje zvono, prvi korak u novi svijet

Tradicionalni transparentni, majice i potpisi za uspomenu,
zabava, smijeh, ples i pokoja suza obilježili su današnji dan u

našoj školi.
Našim dragim maturantima želimo puno sreće, uspjeha i

hrabrosti na novom putu koji je pred njima. Neka vam znanje,
prijateljstva i vrijednosti koje ste ponijeli iz ove škole budu temelj

za sve što slijedi.
Sretno!

Ekskurzija učenika osmog razreda

Učenici osmih razreda proveli su nezaboravne dane na ekskurziji kroz Bosansku krajinu.
Posjetili su Jajce, Štrbački buk, Bihać, Bosansku Krupu, Banja Luku i Zagreb. Uživali su u prirodnim ljepotama, znamenitostima i

druženju. U pratnji su bili razrednice Amra Karić, Nedina Bećirović, Edisa Bajramović i nastavnik Škamo Sanin.
Ekskurzija će svima ostati jedna lijepa uspomena .

Posjeta Cineplexx kinu – VI razredi 

 U utorak, 2. 6. 2025, učenici VI-1, VI-2 i VI-3 odjeljenja posjetili su
Cineplexx kino, u pratnji svojih razrednica Segmedine Ismić, Dalile

Kaljanac, Suade Zahirović i nastavnika Dine Salihbašića.
Gledali su animirani film Lilo & Stitch, dirljivu priču o prijateljstvu,
prihvatanju i hrabrosti. Film je osvojio srca učenika, koji su se lako

poistovjetili s likovima i prepoznali važne životne vrijednosti.
Ova zanimljiva i poučna filmska avantura bila je lijep predah pred kraj

školske godine – ali i odlična inspiracija za razgovor na časovima
odjeljenske zajednice!

Škola u prirodi
Uspješno smo realizovali Školu u prirodi za četvrte razrede.

Proveli smo divne dane u Konjicu, Jablanici, Mostaru i Blagaju.
Učenici su proveli vrijeme u školskim aktivnostima,sportu,zabavi i druženju.

Imali su priliku upoznati se sa brojnim kulturno historijskim znamenitostima , prirodnim ljepotama te steći nova iskustva i prijatelje.

Treći razred na edukativnoj šetnji kroz Sarajevo

Aktiv trećeg razreda imao je priliku bolje upoznati svoj grad kroz zanimljivu edukativnu šetnju, uz stručno vođenje vodiča Malih
ambasadora Sarajeva. Tokom obilaska posjetili smo značajne znamenitosti i građevine poput Inat kuće, Vijećnice i Morića hana.

Poseban dio šetnje bio je posvećen obilasku vjerskih objekata koji svjedoče o bogatoj multikulturalnoj tradiciji Sarajeva – Gazi Husrev-
begove džamije, Aškenaške sinagoge, Katedrale Srca Isusova i Saborne crkve.Ova jedinstvena prilika omogućila nam je da na zanimljiv i

interaktivan način naučimo više o historiji i ljepoti našeg grada, te simbolično postanemo Mali ambasadori Sarajeva.
Bilo nam je veliko zadovoljstvo učiti kroz igru i druženje!

Četvrti razredi u kinu

Učenici četvrtih razreda posjetili su kino Cineplexx, gdje su pogledali animirani film “Lilo i Stitch”. Ovo je bila lijepa prilika za zajedničko
druženje, opuštanje i uživanje u zanimljivoj filmskoj priči.

Uz smijeh i emocije koje je film donio, učenici su proveli ugodan dan izvan učionice.

Posjeta Muzeju književnosti i pozorišne umjetnosti Bosne i Hercegovine

Učenici četiri odjeljenja drugih razreda su u pratnji svojih učiteljica i asistentica, posjetili Muzej književnosti i pozorišne
umjetnosti Bosne i Hercegovine.

Tom prilikom prisustvovali su projekciji filma „Putnik sa Ganore“.
Prije projekcije, učenici su imali priliku obići muzej i upoznati se s njegovim bogatim sadržajem. Kroz zanimljivo i prilagođeno

vođenje, saznali su mnogo novih i zanimljivih informacija o bosanskohercegovačkoj književnosti, pozorištu i važnim
ličnostima naše kulturne baštine.

Ova posjeta je bila dragocjeno iskustvo koje je obogatilo njihov školski dan, podstaklo interesovanje za umjetnost i ostavilo
snažan utisak na male posjetioce.

Zasluženi predah na Darivi
Ucenici VI-3 su u pratnji nastavnika Tjelesnog i zdravstvenog odgoja i razrednice prošetali do Darive. U

ugodnom razgovoru i razgledanju stigli su na Darivu i tamo proveli prijepodne u igri i opuštanju. Po
povratku u školu pozdravili su se sa nastavnicima i započeli svoj zasluženi ljetni raspust.

Islamska kaligrafija

Učenice šestog i sedmog razreda naše škole pokazale su svoju kreativnost i talenat kroz radove iz islamske
kaligrafije. Radovi su nastali u okviru časova Islamske vjeronauke, a učenice su se potrudile da svaki potez

olovke i kista bude izražaj poštovanja prema islamskoj umjetnosti. Učenicama čestitamo na uloženom trudu i
kreativnosti koju su, povodom Kurban-bajrama, nesebično podijelile ukrasivši hol škole.



TAKMIČENJA 

Veliki uspjeh naše škole na Općinskom takmičenju iz
robotike! 

Naša ekipa, pod vodstvom nastavnika Hamze Žunića osvojila je
drugo mjesto na općinskom takmičenju iz robotike! 

Čestitamo našim talentovanim učenicima: Danijalu Pjani, Samiju
Miliću i Irfanu Potogiji na trudu, znanju i timskom duhu koji su

pokazali! 
Ponosni smo na vas i radujemo se novim uspjesima

Zlatni momci – prvaci Općinskog takmičenja u odbojci!"

Na Općinskom takmičenju iz odbojke (dječaci), koje je održano
11.3.2025. u JU OŠ " Edhem Mulabdić", ekipa naše škole zauzela

je prvo mjesto.
U prvom susretu smo pobijedili domaćina takmičenja, a ujedno i

favorita, školu " Edhem Mulabdić" 2:0 u setovima i to 27:25 i
25:9. Daljnim žrijebom smo izvučeni da idemo odmah u finale i u

finalu smo pobijedili školu " Šejh Muhamed efendija
Hadžijamaković" također rezultatom 2:0 u setovima, i to 25:22 i

25:16.
Čestitamo učenicima i nastavniku Saninu Škami.

 Zlato za naše informatičare! 

Učenici Rafael Lovrić, Ishak Panjeta i Nedim Gavranović
predstavljali su našu školu na Općinskom takmičenju iz

informatike, održanom 19. 3. 2025. godine.
Svojim znanjem i timskim radom osvojili su prvo mjesto i time

osigurali plasman na Kantonalno takmičenje!
Čestitamo vrijednim učenicima i njihovoj nastavnici Edisi

Bajramović na ovom značajnom uspjehu! 
 Ponosni smo na vas! 

 Sjajan uspjeh naših matematičara! 

Na Općinskom takmičenju iz matematike učenici naše škole ostvarili su izuzetne rezultate i na dostojanstven način
predstavili svoju školu.

U konkurenciji VI razreda nastupile su:
 Sumeja Šeko 🥉, Asja Kapetanović i Sara Ljušaj.

U VII razredu:
 Farah Bahto 🥇, Emina Hantalašević i Omer Šuvalija.

U VIII razredu:
 Zehra Šeko 🥇, Ishak Panjeta 🥈 i Rafael Lovrić 🥉.

U IX razredu:
 Najda Drinjaković 🥇, Jasmina Zuko i Emina Kurtović.

Čestitamo svim učenicima na pokazanom znanju, trudu i zalaganju, kao i njihovim nastavnicima: Nedini Bećirović,
Remziji Agović i Taibu Hadžiću, na predanom radu i podršci! 

Uspjeh na Kantonalnom takmičenju iz

njemačkog jezika 

Učenica devetog razreda, Najda Drinjaković,
ostvarila je zapažen rezultat osvojivši 14. mjesto na

Kantonalnom takmičenju iz njemačkog jezika.
Čestitamo našoj vrijednoj Najdi na trudu i uspjehu,

kao i njenoj nastavnici Lamiji Borovina na predanom
radu i podršci! 

 Bravo! Weiter so! 

 Ajna Ibrahimović među najboljima na
Kantonalnom takmičenju! 

Na Kantonalnom takmičenju iz nastavnog predmeta
Bosanski/Hrvatski/Srpski jezik i književnost, učenica II-2

razreda, Ajna Ibrahimović, ostvarila je sjajan rezultat
osvojivši 6. mjesto.

Ovaj uspjeh rezultat je predanog rada, ljubavi prema jeziku i
književnosti, te podrške i vodstva njene učiteljice Aide

Dajanović.
Čestitamo našoj vrijednoj Ajni i želimo joj još mnogo uspjeha u

daljem školovanju! 

 Zejneb Baić briljirala na Kantonalnom takmičenju iz
vjeronauke 

Na Kantonalnom takmičenju iz Islamske vjeronauke, u kategoriji VIII
razreda, našu školu je dostojanstveno predstavljala učenica Zejneb

Balić, ostvarivši izuzetan rezultat od 98 bodova.
Čestitamo našoj vrijednoj Zejneb na ovom velikom uspjehu, kao i njenoj

nastavnici Ešrefi Fakić na predanom radu i podršci! 
 Ponosni smo na vas!

 Treće mjesto i plasman na Federalno takmičenje

za Eminu Kurtović! 

Na Kantonalnom takmičenju iz Islamske vjeronauke, u
kategoriji IX razreda, našu školu je uspješno

predstavljala učenica Emina Kurtović.
Sa osvojenih 98,5 bodova od mogućih 100, Emina je

zauzela 3. mjesto i time izborila plasman na Federalno
takmičenje.

Čestitamo našoj izuzetnoj učenici i njenoj nastavnici
Ešrefi Fakić na ovom velikom uspjehu i želimo mnogo

sreće u nastavku takmičenja! 

 Prvo mjesto za našu školu na takmičenju "Projekt
građanin"! 

Na općinskom takmičenju "Projekt građanin", učenice naše škole
ostvarile su sjajan uspjeh osvojivši prvo mjesto!

Ekipu su činile:
 Lamija Neretljaković, Asja Sijamić, Emina Hantalašević, Farah

Bahto, Nur Bečić, Merjem Kadić, Uma Hećo i Nadža Ćurovac.
Čestitamo našim vrijednim učenicama i njihovoj nastavnici Elvedini

Ličanik na ovom velikom uspjehu i posvećenosti građanskom
obrazovanju! 

 Ponosni smo na vas!

 Sjajan uspjeh naših informatičara na Kantonalnom
takmičenju! 

Na Kantonalnom takmičenju iz Informatike, održanom na
Prirodno-matematičkom fakultetu, naši učenici su ostvarili

zapažene rezultate.
 Ishak Panjeta osvojio je 1. mjesto, dok su Rafael Lovrić i Nedim

Gavranović zauzeli 20. i 23. mjesto.
Učenike je za takmičenje pripremala nastavnica Edisa Bajramović.

Čestitamo svim našim učenicima i nastavnici na trudu i uspjehu! 

Ž

 Prvo mjesto za naše učenice na Općinskom takmičenju iz Tehničke kulture! 

Na Općinskom takmičenju iz Tehničke kulture, predstavnice naše škole ostvarile su izvanredan uspjeh osvojivši prvo mjesto!
Školu su predstavljale:

 Nur Aja Livnjak (5. razred),
 Sumeja Šeko (6. razred),
 Farah Bahto (7. razred),
 Zehra Šeko (8. razred) i

 Najda Drinjaković (9. razred).
Čestitamo vrijednim učenicama, kao i njihovim mentorima, nastavnici Nihadi Begić i nastavniku Hamzi Žuniću, na ovom sjajnom

rezultatu! 

 Ishak Panjeta i vokalni ansambl osvojili prvo mjesto na federalnom
takmičenju muzičkih škola! 

Naš učenik Ishak Panjeta, kao član vokalnog ansambla, ostvario je sjajan uspjeh osvojivši prvo
mjesto na federalnom takmičenju muzičkih škola.

Čestitamo Ishaku i cijelom ansamblu na izvanrednom rezultatu! 

 Četvrto mjesto za Eminu Kurtović na Federalnom
takmičenju iz Islamske vjeronauke 

Na Federalnom takmičenju iz Islamske vjeronauke, učenica
IX razreda naše škole, Emina Kurtović, osvojila je odlično 4.

mjesto.
Čestitamo našoj vrijednoj učenici i nastavnici Ešrefi Fakić na

uspjehu i trudu! 

 Još jedan veliki uspjeh naših učenika na Općinskom takmičenju iz prve
pomoći! 

Na 27. Općinskom takmičenju iz pružanja Prve pomoći, održanom 12.
aprila 2025. godine na nivou općine Stari Grad, naša školska ekipa

ostvarila je izvanredan rezultat i osvojila prvo mjesto! Ovim su izborili
plasman na Kantonalno takmičenje.

Ponosni smo na vrijednu ekipu u sastavu:
Najda Drinjaković (IX-1) – vođa tima

Iman Karić (IX-2)
Ajna Rožajac (IX-1)

Uma Mašić (IX-1)
Medina Bećirević (IX-2)

Farah Bahto (VII-2)
Posebnu zahvalnost upućujemo i članicama sekcije prve pomoći koje su

svojim angažmanom doprinijele sjajnoj prezentaciji naše škole:
fotografkinji Umi Hećo, voditeljici Zehri Šeko, šminkerki Lamiji

Neretljaković, te markirantima i vodičima Asji Sijamić, Aiši Terzić,
Hananu Šišiću i Nur Bečić.

Ekipu je pripremala nastavnica Emina Smailbegović.
Čestitamo svim učesnicima na trudu i uspjehu! 

 Prvo mjesto naše ekipe na Općinskom takmičenju iz Geografije 

Na Općinskom takmičenju iz Geografije, ekipa naše škole osvojila je sjajno prvo mjesto!
U ekipi su bili:

Omer Serdarević (pojedinačno osvojio 1. mjesto i plasirao se na Kantonalno takmičenje)
Jasmina Zuko (pojedinačno osvojila 3. mjesto i također se plasirala na Kantonalno takmičenje)

Harun Novalija (pojedinačno osvojio 6. mjesto)
 Rezervna članica ekipe bila je Emina Kurtović.

Ekipu je pripremao i vodio nastavnik geografije i historije, Narcis Hadžiabdić.
Čestitamo vrijednim učenicima i nastavniku na uspjehu i trudu!

Veliki uspjeh naše Zane Kesić na festivalu “Dječije carstvo”!

 Na ovogodišnjem međunarodnom konkursu za dječije pjesnike, učenica naše
škole Zana Kesić iz odjeljenja II-2 osvojila je prestižnu titulu "Mali pobjednik".

Njen pjesnički rad prepoznat je kao jedan od najboljih među stotinama pristiglih
iz cijele Bosne i Hercegovine.

Zana je nastupila pod stručnim mentorstvom svoje učiteljice Aide Iković, koja joj
je pružila neizmjernu podršku i pomogla da razvije i izrazi svoj pjesnički talenat.

Na konkursu su učestvovali mladi talenti iz Bosne i Hercegovine i regiona – Srbije,
Hrvatske, Crne Gore, Slovenije i Sjeverne Makedonije. Finale festivala “Dječije

carstvo” održat će se 25. aprila 2025. godine u Banjoj Luci, gdje će finalisti imati
priliku da osvoje vrijedne nagrade i titule, uključujući prestižni naziv MALI PRINC

/ MALA PRINCEZA DJEČIJEG CARSTVA.
Podsjećamo da je prošlogodišnji konkurs okupio preko 8.000 radova i 4.500

učesnika, čime festival “Dječije carstvo” zasluženo nosi titulu najvećeg dječijeg
književnog festivala u regionu.

Čestitamo Zani i njenoj mentorici na ovom izvanrednom uspjehu!

Zapaženi rezultati naših učenica na Općinskom
takmičenju iz Fizike

 Na Općinskom takmičenju iz Fizike, koje je održano nedavno,
našu školu su uspješno predstavljale učenice Najda Drinjaković,

Jasmina Zuko i Lana Čaušević.
Najda je osvojila 9. mjesto, Jasmina 7. mjesto, dok je Lana zauzela

visoko 5. mjesto.
Čestitamo vrijednim učenicama na postignutim rezultatima, kao i

nastavnici Sanji Ćosić na izvrsnoj pripremi i podršci.

Sjajan uspjeh Emine Hadžikalfagić na Kantonalnom
takmičenju iz Engleskog jezika

 Na Kantonalnom takmičenju iz Engleskog jezika, naša učenica Emina
Hadžikalfagić ostvarila je zapažen rezultat osvojivši 82 boda od mogućih

100.
Ovaj izuzetan plasman potvrđuje njenu posvećenost i znanje, a
zahvaljujući i kvalitetnoj podršci njene nastavnica Amre Karić.

Čestitamo Emini i Amri na uspjehu i želimo im još mnogo novih pobjeda!

Zapažen uspjeh naše škole na
Kantonalnom takmičenju iz Geografije

 Na Kantonalnom takmičenju iz Geografije, ekipa
naše škole zauzela je 6. mjesto, dok je poseban

uspjeh ostvario učenik Omer Serdarević. Omer je u
pojedinačnoj konkurenciji osvojio izvrsno 2.
mjesto i time osigurao plasman na državno

takmičenje.
Učenike je pripremao i vodio nastavnik Geografije

i Historije, Narcis Hadžiabdić.
Čestitamo svim učesnicima na postignutim

rezultatima i želimo im puno uspjeha na
narednim takmičenjima!



TAKMIČENJA 

Uspjeh sedmaša na općinskom takmičenju iz
Historije

Učenici 7. razreda koji su predstavljali našu školu na
općinskom takmičenju iz Historije ostvarili su zapažene

rezultate. Aiša Terzić osvojila je odlično 3. mjesto,
Emina Hantalašević zauzela je 7. mjesto, dok je Kerim

Popara ostvario 11. mjesto.
Učenike je pripremala nastavnica Dalila Kaljanac.

Čestitamo vrijednim učenicima i nastavnici na
postignutim rezultatima i uspjehu!

Uspjesi naših učenica na Kantonalnom takmičenju iz
Bosanskog jezika

Na Kantonalnom takmičenju iz Bosanskog jezika i
književnosti, naša učenica Emina Hantalašević ostvarila

je zapažen rezultat osvojivši 36,50 bodova od mogućih
50. Također, učenica Zehra Šeko postigla je dobar uspjeh
sa 31 bodom. Čestitamo vrijednim učenicama i nastavnici

Enisi Balićevac na uloženom trudu i postignutim
rezultatima!

Atletska zvijezda Stari Grad: Naši učenici briljirali na Koševu!

Na atletskom takmičenju „Atletski kup 2025.“ održanom 29. aprila 2025. godine
na atletskom poligonu stadiona Koševo, ekipa naše škole zauzela je prvo mjesto

u kategoriji škola sa područja općine Stari Grad.
Naši dječaci i djevojčice ostvarili su izvanredne rezultate, osvojivši ukupno 8

prvih, 7 drugih i 3 treća mjesta.
Čestitamo svim učenicima i nastavniku Saninu Škami na velikom uspjehu! 

Na atletskom takmičenju „Atletski kup 2025.“ održanom 29. aprila 2025. godine
na atletskom poligonu stadiona Koševo, ekipa naše škole zauzela je prvo mjesto

u kategoriji škola sa područja općine Stari Grad.
Naši dječaci i djevojčice ostvarili su izvanredne rezultate, osvojivši ukupno 8

prvih, 7 drugih i 3 treća mjesta.
Čstitamo svim učenicima i nastavniku Saninu Škami na velikom uspjehu! 



TAKMIČENJA 
Uspjeh naših učenica na Kantonalnom takmičenju iz Tehničke

kulture

 Na Kantonalnom takmičenju iz Tehničke kulture održanom u Maarif
International Schools Sarajevo, naše učenice Aja Nur Livnjak, Sumeja Šeko,

Farah Bahto, Zehra Šeko i Najda Drinjaković ostvarile su značajan plasman,
zauzevši 15. mjesto.

 Učenice su za ovaj izazov pripremali nastavnica Nihada Begić i nastavnik
Hamza Žunić.

 Čestitamo svim učenicama na trudu i zalaganju!

Zapažen rezultat Jasmine Zuko na Kantonalnom
takmičenju iz Hemije

 Na Kantonalnom takmičenju iz Hemije održanom u OŠ
"Hrasno", učenica naše škole Jasmina Zuko zauzela je sjajno 8.

mjesto među 49 takmičara.
 Za ovaj uspjeh pripremale su je nastavnica Mubera Pirić i Amela

Ćutuk.
 Čestitamo Jasmini i nastavnicama na postignutom rezultatu!

Uspjesi naših sportista na Ligi osnovaca
Starog Grada

 Na završnoj ceremoniji Lige za osnovce u Starom
Gradu dodijeljene su nagrade i pehari

najistaknutijim ekipama i pojedincima.
 Naši vrijedni sportisti pokazali su sjajan duh i

sportske vještine u različitim disciplinama –
košarci, fudbalu i odbojci.

 Čestitamo svim učenicima i nastavniku Saninu
Škami na trudu i uspjesima! 



TAKMIČENJA 
Čestitke Aiši Terzić na izvrsnom uspjehu

Na Kantonalnom takmičenju iz historije Bosne i Hercegovine,
učenica 7. razreda Aiša Terzić zauzela je impresivno 9. mjesto od

ukupno 36 takmičara.
 Velike pohvale Aiši i njenoj nastavnici Dalili Kaljanac na trudu i

zalaganju!

Naša škola na manifestaciji „Naše nebo
izvrsnosti“

Dana 26.5.2025. godine, u organizaciji resornog
Ministarstva, održana je manifestacija „Naše nebo

izvrsnosti“ na kojoj su predstavljeni i nagrađeni
najuspješniji takmičari i takmičarke sa kantonalnih

takmičenja za školsku 2024/2025. godinu.
Ponosno ističemo da su našu školu na ovom značajnom

događaju predstavljali:
Emina Kurtović iz oblasti Islamske vjeronauke, koja je

osvojila 3. mjesto,
Omer Serdarević iz oblasti Geografije, koji je osvojio 2.

mjesto.
Uz diplome za učenike, zahvalnice su dodijeljene i

njihovim mentorima – nastavnicama Ešrefi Fakić i
Narcisu Hadžiabdiću – za stručni rad i podršku.

Čestitamo učenicima i mentorima na izvanrednim
rezultatima i zalaganju!

Školska saobraćajna patrola: svi naši učenici spremni za
izazove

S velikim ponosom objavljujemo da su svi naši učenici
uspješno položili ispit iz Školske saobraćajne patrole!

Njihova posvećenost, znanje i odgovornost dokaz su koliko su
spremni da doprinesu sigurnosti u saobraćaju.

Čestitke vrijednim učenicima:
 Sami Spahić, Iman Tvico, Rejhan Bašić, Amina Muhić, Afan

Jagnjo
Veliko hvala i našem nastavniku Hamzi Žuniću koji je

pripremao ove mlade saobraćajne heroje.



ZANIMLJIVOSTI IZ PRODUŽENOG BORAVKA

 Svjetski dan pčela u produženom boravku 

Povodom obilježavanja Svjetskog dana pčela, učenici
produženog boravka posvetili su ovaj dan jednim od

najvažnijih malih pomagača prirode – pčelama.
 Zajedničkim radom izradili smo plakat posvećen

pčelama, na kojem smo istaknuli njihove uloge i
zanimljivosti iz pčelinjeg svijeta. Uz to, svaki učenik je

s puno mašte i truda izradio svoju veselu pčelicu od
rolni papira, unoseći kreativnost u ovaj simboličan i

edukativan dan. 
Naš boravak danas je zujao od znatiželje, učenja i

dječije radosti. Upoznajući se s pčelama, naučili smo i
važnu lekciju – da čak i najmanja bića igraju veliku

ulogu u očuvanju svijeta u kojem živimo. 

 DAN ŠKOLE 

Želimo svim učenicima, roditeljima i uposlenicima da
čestitamo Dan škole. Zajedno stvaramo uspomene

koje će nas dugo pratiti i inspirirati. Naša škola nije
samo mjesto gdje učimo, već i mjesto gdje zajedno
rastemo, sanjamo i stvaramo predivne uspomene.

Sretan Dan škole!
Učenici produženog boravka sa učiteljicama.



ZANIMLJIVOSTI IZ PRODUŽENOG BORAVKA
Emocionalni semafor 

Danas smo u produženom boravku održali zanimljivu radionicu o emocijama pod nazivom „Emocionalni semafor“. Učenici su kroz razgovor naučili
prepoznavati i imenovati emocije, te kako na zdrav način reagovati kada ih preplave snažni osjećaji poput ljutnje, tuge ili razočarenja.

Pomoću semafora smo simbolično prikazali tri koraka u nošenju s emocijama:
Crveno – Stani, kad nas preplave jake emocije,

Žuto – Razmisli, šta mogu učiniti,
Zeleno – Kreni, kako mogu reagovati na dobar način.

Razgovarali smo o svakodnevnim situacijama koje učenici mogu doživjeti – kada ih neko povrijedi, pohvali, iznenadi ili razveseli – i zajedno osmislili primjere
zdravih i empatičnih reakcija.

Na kraju su učenici crtali vlastite semafore emocija i kroz fotografije izraza lica prikazivali različite emocije, što je dodatno potaknulo prepoznavanje i
izražavanje osjećaja na neverbalan način.

Bila je to vesela i poučna radionica koja je potaknula iskrene razgovore, međusobno razumijevanje i razvijanje emocionalne pismenosti.

Svjetski dan knjige i autorskih prava 

U produženom boravku smo proteklih dana obilježili Svjetski dan knjige i autorskih prava. 
Ovaj značajan datum, koji se obilježava širom svijeta svakog 23. aprila, pruža nam priliku da se zajedno osvrnemo na važnost knjiga u našim životima te da

istaknemo ulogu autora u oblikovanju naše kulturne baštine.
Svjetski dan knjige i autorskih prava obilježili smo prisjećajući se naših bosanskohercegovačkih pisaca, njihovih djela i šta su nam to ostavili u amanet.

Napravili smo cvijet sjećanja, čestitke, za naše najpoznatije bosanskohercegovačke književnike kako nikada ne bi pali u zabora.  Napravili smo zbirku priča
produženog boravka.

Naučili smo i šta znače riječi : autor, autorska prava, književnik...
Dan smo  proveli kao da smo bili na nekom sajmu knjiga. 

Uživali  smo pregledajući razne knjige.



Neki novi klinci 

 Neki novi klinci: Sjajni uspjesi na Taekwondo turniru
Kakanj Open 2025

Na Taekwondo turniru Kakanj Open 2025, naši učenici su
još jednom pokazali kako se trud, upornost i disciplina
isplate! U konkurenciji brojnih takmičara iz različitih

klubova, istakli su se izvanrednim nastupima i donijeli
kući medalje koje sjaje jednako jako kao i njihovi osmijesi.

🏅 Iman Tvico – zlatna medalja
 🥈 Sarah Bektaš – srebrna medalja

 🥉 Karim Bektaš – bronzana medalja
 🏅 Amina Muhić – zlatna medalja

Ovi mladi sportisti pravi su primjer da se uz rad i
predanost mogu postići veliki rezultati.

 Čestitamo od srca našim talentovanim učenicima i želimo
im još mnogo sportskih uspjeha u budućnosti!

Bravo, šampioni! 

 Neki novi klinci: Mahir na vrhu! 

Na Međunarodnom turniru "Vinko
Šamarlić", naš učenik Mahir

Mulaosmanović ostvario je izvanredan
uspjeh!

 Osvojio je 1. mjesto i ponio laskavu titulu
najboljeg takmičara u uzrastu U13. 

Ovaj rezultat nije samo potvrda njegovog
talenta, već i truda, discipline i sportske

borbenosti koju Mahir svakodnevno
pokazuje.

Čestitamo Mahiru na ovom velikom
uspjehu i želimo mu još mnogo medalja i

sportskih pobjeda!
 Bravo, šampione! 



Neki novi klinci 

Neki novi klinci: Harunov evropski uspjeh! 

Naš učenik Harun Mulaosmanović ostvario je
sjajan rezultat na velikoj sportskoj sceni!

 Na Evropskom prvenstvu u džudu, Harun je
osvojio treće mjesto i donio kući bronzanu

medalju! 🥉
Ovo izvanredno postignuće rezultat je njegovog

predanog rada, snage i sportskog duha.
 Čestitamo Harunu na ovom uspjehu koji nas sve
čini ponosnima i želimo mu još mnogo medalja i

pobjeda u budućnosti!

 Neki novi klinci: Tajra na festivalu „Hljeb mira“ u
Istanbulu 

Na 15. Međunarodnom festivalu „Hljeb mira“
održanom u Istanbulu, ponosno je zasijala i zastava

Bosne i Hercegovine – zahvaljujući našoj učenici Tajri
Bećirspahić.

Tajra je, kao članica KUD-a „Baščaršija“, imala čast da
predstavlja svoju zemlju kroz tradicionalnu pjesmu,

igru i kulturu.
Ovaj festival okuplja djecu i mlade iz cijelog svijeta s

ciljem promoviranja mira, prijateljstva i međusobnog
razumijevanja – a Tajra je svojim nastupom bila pravi

ambasador mira i ljepote naše tradicije. 



Poštovani nastavniče, hvala Vam što ste izdvojili svoje dragocijeno vrijeme za naš časopis. 
1. Možete li nam ukratko reći kako je izgledao Vaš put do zanimanja nastavnika likovne kulture? Da li ste

oduvijek voljeli umjetnost?
 Prvi koraci u umjetničkom stvaranju potječu još iz ranog djetinjstva, tačnije iz vremena završetka četvrtog razreda

osnovne škole. U tom periodu moj rahmetli babo naslikao je, na razapetoj potkošulji, prelijepu djevojku – Romkinju sa
gitarom. Ta slika je u meni probudila veliku znatiželju. Često sam je kopirao, a tada je i započeo moj svijet umjetnosti.

2. Koji je Vaš omiljeni likovni pravac ili umjetnik i zašto?
 Često sam temperama kopirao slike Ismeta Mujezinovića, a još u srednjoj školi za primijenjenu umjetnost kopirao sam
djela ruskog slikara Ilje Rjepina. Možda je sudbina htjela da upravo dva pravca ostanu značajna u mom stvaralaštvu –
akademski realizam i kasnije francuski impresionizam (Monet, Degas i mnogi drugi umjetnici koji su isticali svjetlost

kao izvor ljepote života).

3. Kako izgleda jedan „tipičan“ čas likovne kulture u Vašoj učionici? Ima li mjesta za maštu i slobodu
izražavanja?

 Na prvom mjestu je sloboda izražavanja u svim aspektima časa, a zatim i individualnost svakog učenika – to su ključni
temelji za početak stvaranja umjetničkog djela. Pikaso je rekao: „Da mi je slikati kao dijete, bio bih najveći umjetnik svih

vremena.“
 Ne bježim od principa: najprije kreativni, individualni rad učenika, a potom pravilno usmjeravanje završne faze rada.

Uz sve to, dječije stvaranje podstičem uvjerenjem da je drugačije moguće – u mašti. Tako učenici, barem po mom
mišljenju, ne ispoljavaju egoističan pristup stvaranju. Na kraju, ocjena je imaginarna – postoji jer mora, ali krajnji cilj je

uvijek važniji: učenik.

4. Kako potičete učenike da izraze svoju kreativnost, čak i kada misle da nisu „dovoljno talentirani“ za crtanje?
 Često učenici dolaze iz okruženja gdje se ponavljaju rečenice: „Ja to ne znam“, „Nisam za to“, „Nemam talenat“, „Kako
ću ja to?“ i slično. Možda se mnogi neće složiti sa mnom, ali djeca sa talentom na Zapadu samo brže prelaze stepenice

razvoja, dok je kod drugih potrebno više vremena i uvjeravanja.
 Učeniku često kažem: „Ako ništa nisi uradio...“ – to je početak mog pristupa. Dajem mu vrijeme da razmisli. Proces

uspjeha tada počinje, jer ponekad upornost i rad prestignu talenat.

Intervju sa ...
nastavnikom Senadom Begićem 

U ovom broju donosimo intervju s akademskim slikarom i
nastavnikom likovne kulture, Senadom Begićem.

 Govori nam o svojim umjetničkim počecima, važnosti slobode
izražavanja i vjeri u svakog učenika.

Njegovi časovi su spoj mašte, znanja i podrške, a umjetnost –
prostor gdje svako dijete može zablistati.

Upoznajte nastavnika čiji osmijeh i pristup inspirišu!



5. Da li ste ikada bili posebno impresionirani nekim radom učenika? Možete li podijeliti primjer?
 Naravno, bilo je mnogo takvih trenutaka. Talenat i težak rad ne treba razdvajati, već pustiti da teku zajedno. Kada

pogledate jedan rad i shvatite koliko je truda u njega uloženo – to je uspjeh. A kada se pojavi više takvih radova, to je već
likovni preporod. Učenik mora uživati u svom uspjehu, baš kao i nastavnik koji ga usmjerava.

6. Koliko su danas važne umjetnost i likovna kultura u vremenu kada svi gledaju u ekrane i bave se digitalnim
sadržajima?

 Vrlo jednostavno – digitalizacija je odlična za rad kreativnog učenika-umjetnika. Za umjetnika, prosto rečeno, ne
postoji zabranjen medij.

7. Da li se u Vašem radu koristite digitalnim alatima ili kombinujete klasične i moderne metode?
 Svakako. Kombinujem oboje, ali moram naglasiti da novi pravilnici često znaju blokirati informativni način koji

digitalizaciju postavlja u centar pažnje.

8. Kako biste opisali vezu između likovne umjetnosti i ostalih predmeta u školi?

 Ako želite imati uspjeh kao umjetnik, morate uvjeriti posmatrača – koji ima visoku inteligenciju i veliko znanje – da
poznajete sve oblasti povezane s umjetnošću.

 Na primjer, ako učenik ne poznaje geometriju, teško će kvalitetno prenijeti perspektivu. Ako ne poznaje prirodu, neće
moći realno prikazati crnogorično ili bjelogorično drvo. Sve je povezano.

9. Imate li neki umjetnički projekat, izložbu ili radionicu koju biste željeli realizirati sa učenicima u budućnosti?
 Svake godine realizujemo različite teme kroz godišnji plan i program. Učenici na tim časovima zaista uživaju, stvarajući
kvalitetne radove ispunjene slobodom izražavanja. Radionica je, u tom smislu, često samo izgovor – kao „zdrava hrana“

u trgovini, a sve ostalo manje zdravo, haha!

10. I za kraj – koja je Vaša čarobna riječ kada je riječ o stvaranju i inspiraciji?
 Doći na čas bez ličnih frustracija i s osmijehom – nije lako, ali uspjeh je tada zagarantovan.

Intervju sa ...
nastavnikom Senadom Begićem 



Perom i kistom naših učenika 



Perom i kistom naših učenika 



Perom i kistom naših učenika 

 
Ostavimo loše iza sebe

 
Bilo je to davno, davno. Naša domovina bila je u sastavu čuvene Jugoslavije sve dok

se jednog 1. marta nije glasalo na referendumu da BiH postane nezavisna. U toj
lijepoj Bosni, živjela je i jedna majka. Majka koja je imala pet sinova i koja je, kao i

većina, glasala za nezavisnost svoje domovine. 
Sve je izgledalo lijepo dok nije počeo rat. Ta divna majka izgubila je četiri sina, a

gubila je i nadu da će išta više biti dobro i da će preživjeti. Ipak, bilo je tu malo
svjetlosti i nade – njen najmlađi sin! „Mama, kada ću ja postati pravi ratnik?“ –

pitao bi on u igri. Majka bi ga tada gledala nijemim i beznadežnim pogledom.
Strašni rat se završio, njen posljednji tračak nade, njen sin, ostao je uz nju, ali

domovina više nije bila kao ranije. Sve je bilo srušeno, opustošeno, mnogi
spomenici bili su nad hrabrima. 

Dan po dan, svi se počeše truditi i raditi sve da se naša divna Bosna i Hercegovina
vrati na staro. Malo pomalo obnoviše i preurediše dosta toga. Onaj majčin jedini sin,
onaj mali tračak nade, odrastao je. Danas ima svoju djecu, koju uči da se trude i rade
i da uče iz grešaka onih prije njih. Otac im je ispričao priče o ratu, koji sada ostavlja

iza sebe, ali je godinama učio iz njega. Želi da i njegova djeca iz svega uče, ali da
ostavljaju zlo iza sebe i rade za bolje sutra. Da rastu uz svoju domovinu, a i ona uz

njih.
Tako bismo trebali i svi mi, kad već imamo ovu lijepu Bosnu i Hercegovinu i u njoj

rastemo, hajdemo je poboljšati da i ona raste s nama. Ostavimo loše iza sebe.
 

Ajna Ibrahimović, V2 
JU OŠ “Mula Mustafa Bašeskija” 



Perom i kistom naših učenika 

 
ODBRANA BOSNE I HERCEGOVINE

 
Ima jedna zemlja mala,

Koja nam je velike borce dala,
Naše Ljiljane od zlata sazdane.

Svako za taj cvijet zna,
Sunce nad Bosnom vječno neka sja.

 
Armija naša za nju je svoje živote dala

I zato ima na svemu hvala.
 

U Bosni je dom moj,
nosim ga u srcu svom.

Nosim ga i u duši,
I tebe, Bosno, niko više ne smije da ruši!

 
 

Asja Kapetanović VI - 1
JU OŠ “Mula Mustafa Bašeskija”



Perom i kistom naših učenika 

ODBRANA BOSNE I HERCEGOVINE
 

Za vrijeme rata,
Bosnu i Hercegovinu je branio moj tata.

A sada u miru,
Bosnu i Hercegovinu mora braniti svak'

Kao ja i moj brat.
 

Bosnu i Hercegovinu mora braniti svako dijete,
I to bez puške i bez određene mete.

Bosna i Hercegovina se brani pruženom rukom,
Bosna i Hercegovina se brani znanjem i obrazovanjem.

 
To zna svako bosansko dijete, 

Bosna i Hercegovina se brani ljubavlju u srcu. 
Bosna i Hercegovina se brani 

od Drine do Une, od Save do mora.
Jer to je jedina domovina moja.

 
Da nikada više ne bude rata,

Da niko nikad više ne bi došao na naša vrata,
Da uz svako dijete bude njegov tata,

Zato treba da bude slobodna i vječna,
Domovina moja - Bosna i Hercegovina. 

Perom i kistom naših učenika 

„Moja Bosna“
Kad su došli da nam uzmu sve,

digli smo ruke, rekli smo NE!
Nisu znali koliko može srce

 što za domovinu kuca, gori i bije.
 

Gore planine, rijeke i šume,
pričaju tiho o hrabroj sudbini.
Svaka kap kiše, svaki kamen, 

nosio je ime mog naroda-aman.
 

Nije Bosna samo zemlja i rijeka,
Bosna je majka, ljubav što čeka.
Branili smo je pjesmom i snom,
Branili smo je srcem i domom.

 
I danas kad vjetar kroz sokake puše,

Čujem korake ponosne duše.
Bosna je krv, Bosna je glas,

Dok dišem-čuvaću je ja!
 

Jer historiju pišu oni što stoje,
a naša je krv za njene boje.
Svaka rana na njenom licu,
Priča priču o našem bitcu.

Ona je pjesma što vječno traje,
ona je sunce što mrak nam sklanja,

i dok nas ima, biće i nje,
Bosna je srce što nikad ne vene.

 
Imad Čimpo, VII-1

Dragi maturanti,
ispunjeni smo osjećajem ponosa, poštovanja i tihe radosti.

Generacija ste koja je ostavila poseban trag – ne samo
ocjenama, projektima i uspjesima, već i načinom na koji ste

nosili svoje školske dane: s dobrotom, odgovornošću i
međusobnim poštovanjem.

Vašu disciplinu nismo prepoznavali samo u uredno ispunjenim
zadacima ili prisustvu na času, nego i u načinu na koji ste se

odnosili prema sebi, prema drugima i prema svemu što je škola
tražila od vas. Bili ste generacija koja zna slušati, ali i postaviti

pitanje; koja zna kada se treba nasmijati, a kada ozbiljno
razgovarati.

Vaša zahvalnost – tiha, ali prisutna – bila je snaga koja nas je
često podsjećala zašto volimo ovaj poziv. Znali ste prepoznati
trud, pohvaliti pažljivo pripremljen čas, reći hvala kad god je

trebalo. I zbog toga vam hvala.
Pred vama su novi putevi. Svijet je velik, nepredvidiv, izazovan

– ali i pun mogućnosti. Vjerujemo da ćete i na tim novim
stazama ostati ljudi kakve smo upoznali u školskim klupama:

vrijedni, iskreni i s osmijehom koji ne odustaje lako.
Sretno, dragi naši maturanti. Neka vas prate hrabrost u srcu,

jasnoća u mislima i mir u duši – kamo god krenuli.

MATURALNI KUTAK 



Deveti razred.
 Te dvije riječi donose sa sobom težinu i značaj koje je teško prenijeti. Dok stojimo na pragu novog poglavlja, sjećajući se uspomena,
opraštamo se od osnovne škole. Ovo nije samo kraj jedne školske godine – ovo je kraj devet godina učenja i sazrijevanja koje su nas

oblikovale.
Kroz sve te godine učili smo mnogo više od lekcija iz udžbenika – učili smo o odgovornosti, prijateljstvu i izdržljivosti. Nije uvijek

bilo lahko, ali s ponosom možemo reći da smo postali zreliji i spremniji za ono što nas čeka.
Ova tranzicija ne bi bila moguća bez izvanrednih ljudi koji su nas vodili. Želimo se iskreno zahvaliti svima.

Prvo, našoj učiteljici Samri Biščević na neizmjernom strpljenju i toplini u prvim razredima. Njeno zalaganje postavilo je temelje
našeg obrazovanja. Ona je bila naša druga porodica, druga mama, a najvažnije – prijatelj.

Zatim, svim nastavnicima koji su nam nesebično prenosili svoje znanje i iskustvo. Hvala vam na svakoj lekciji, svakom savjetu i
svakoj ohrabrujućoj riječi. Vaša uloga mentora bila je neprocjenjiva.

I naravno, velika hvala našem razredniku Narcisu Hadžiabdiću! Hvala Vam na razumijevanju, podršci i što ste uvijek bili tu za nas
– i u učenju i u izazovima odrastanja.

Na kraju, hvala svim ostalim divnim ljudima koji su dio ove škole – od direktorice, pedagogice, psihologinje, bibliotekarke, osoblja
u kuhinji pa sve do domara – čiji je doprinos bio važan dio našeg školovanja. Svi ovi divni ljudi učinili su školovanje u ovoj školi

divnim i sigurnim ambijentom za odrastanje, na čemu smo im neizmjerno zahvalni.
Sada, dok hrabro koračamo prema srednjoj školi, nosimo sa sobom sve lekcije i prijateljstva koja smo stekli ovdje. Nije lako ostaviti

ljude s kojima smo odrasli i proveli toliko vremena – sve zajedničke uspomene i šale koje smo dijelili. Međutim, svjesni smo da su
pred nama novi izazovi i prilike, za koje se spremamo, sjećajući se temelja koje smo izgradili ovdje.

Želimo vam svima mnogo uspjeha u budućnosti.
 Vaš 9-1

Godine u školskim klupama ostavljaju trag – u znanju,
prijateljstvima, uspomenama koje ne blijede. Ovo je priča

naše generacije – onako kako su je oni sami ispisali.

MATURALNI KUTAK 



MATURALNI KUTAK 

Dragi učitelji, razrednici, nastavnici, prijatelji i svi vi koji ste bili dio našeg školskog puta,
Dok zatvaramo jedno veliko poglavlje svog života – osnovnu školu – osjećanja su pomiješana. Radujemo se
novim izazovima, ali srce nam zadrhti pri pomisli da se rastajemo od onoga što nam je godinama bilo dom.

Još uvijek se sjećamo prvog dana škole – zbunjenih pogleda, ruksaka većih od nas i dječje nesigurnosti. Nismo
tada ni slutili da ćemo pronaći prijatelje za cijeli život i učitelje koji će nas ne samo učiti, nego nas i oblikovati.

Hvala vam, dragi učitelji i nastavnici, na svemu. Učili ste nas lekcijama koje nadilaze udžbenike – kako biti
hrabri, kako poštovati druge, kako vjerovati u sebe. Vaša strpljivost i podrška ostavili su neizbrisiv trag.

Dragi naši prijatelji – zajedno smo dijelili školske klupe, maramice za suze i nebrojene osmijehe. Zajedno smo
rasli, odrastali i učili. Svaki trenutak s vama je dragocjena uspomena koju ćemo nositi sa sobom gdje god da

nas život odvede.
Hvala i našim roditeljima, koji su vjerovali u nas, bodrili nas i bili naša sigurnost kada god bi zatrebala.

Danas se možda rastajemo, ali ono što smo ovdje izgradili ostaje s nama zauvijek – u mislima, u srcima i u
pričama koje ćemo pričati.
S ljubavlju i zahvalnošću,

 IX-2

"Godine u školskim klupama ostavljaju trag – u znanju,
prijateljstvima, uspomenama koje ne blijede. Ovo je priča

naše generacije – onako kako su je oni sami ispisali."



🧠 Mini kviz: Koliko toga znaš iz svakodnevnog
života?

1.Šta ima ruke, ali ne može ništa držati?
 a) Kip
 b) Sat

 c) Lampa
 

2. Koji je glavni grad čokolade?
 a) Brisel
 b) Pariz
 c) Beč

 
3. Koliko sekundi ima jedan sat?

 a) 360
 b) 600

 c) 3600
4. Šta je suprotno od digitalnog sata?

 a) Vodootporni sat
 b) Zidni sat

 c) Analogni sat
 

5. Koje godišnje doba ima najviše dana?

 a) Ljeto
 b) Zima

 c) Proljeće
 

6. Koji metal koristimo za izradu novčića?
 a) Bakar
b) Olovo
 c) Zlato

7. Koja je najmanja kost u ljudskom tijelu?
 a) Rebro

 b) Stremen (u uhu)
 c) Palčana kost

 
8. Koji uređaj koristiš za pretvaranje električne energije u zvuk?

 a) Mikrotalasna
 b) Zvono

c) Zvučnik
 

TAČNI ODGOVORI: 
✅ 1. Tačan odgovor: b) Sat
✅ 2. Tačan odgovor: a) Brisel 
✅ 3. Tačan odgovor: c) 3600

✅4. Tačan odgovor: c) Analogni sat
✅ Tačan odgovor: a) Ljeto (obično 93 dana)

✅ Tačan odgovor: a) Bakar
✅ Tačan odgovor: b) Stremen
✅ Tačan odgovor: c) Zvučnik

ZABAVNE STRANE 



 DODATNE IDEJE:
Dodaj malo zlatne ili srebrne boje za zvjezdani efekat.

Po sušenju, možeš dopuniti sitne detalje bijelom bojom kao "zvijezde" (tačkice kistom ili četkicom za zube).
Ako želiš teksturu, koristi plamenik ili upaljač iznad površine da se ćelije pojačaju (uz nadzor!).

 ZAVRŠNA OBRADA:
Ostaviti sliku da se suši horizontalno najmanje 24–48h.

Po želji, nakon sušenja prelakirati transparentnim lakom za dodatni sjaj.

KREATIVNI KUTAK 
 DIY: Apstraktna slika “Galaksija u pokretu”

Tehnika: Acrylic pour (izlijevanje boje)
 Trajanje: 45–60 minuta (plus sušenje 24h)

🔧 POTREBAN MATERIJAL:
Akrilne boje (npr. crna, tamnoplava, bijela, srebrna,

ljubičasta)
Platno (idealno: 30x30 cm)

Plastične čaše (za miješanje boja)
Štapići za miješanje (ili drvene kašike/štapići za

sladoled)
Silikonsko ulje (par kapi – za efekat "mjehurića" i

ćelija)
Ljepilo za drvo (npr. za bolji tok boje)

Voda
Rukavice

Najlon ili stara novina (za zaštitu podloge)
Fen ili slamčica (za raznošenje boje)

🎨

🧪 PRIPREMA BOJA:
U svaku čašu stavi: 2 dijela akrilne boje, 1 dio ljepila za drvo 

malo vode (po potrebi, da dobiješ gustinu tečnog jogurta).
Dodaj 2–3 kapi silikonskog ulja u tamnije boje (npr. crna, plava).

Pažljivo promiješaj (ali ne prejako da ne stvoriš mjehuriće zraka).

🌌 TEHNIKA IZLIJEVANJA: Dirty Cup pour
(boje se ulijevaju jedna preko druge u jednu čašu i zatim izlivaju na platno)

KORACI:
U jednu praznu čašu ulij redom boje:

tamnoplava → bijela → crna → srebrna → ljubičasta (po želji možeš više slojeva)
Na sredinu platna naglo izlij sadržaj čaše.

Nježno nagni platno u više smjerova, tako da boje počnu “teći” i prelivati se jedna preko druge.
Koristi slamčicu ili fena na hladno da razneseš boje u spirale ili “eksplozije”.

Gledaj kako se stvaraju "ćelije" i svemirski efekti zbog silikonskog ulja!

 MUDRI TRIKOVI:

Navuci rukavice i osiguraj svoj radni prostor – boje vole biti nestašne!
Nemoj se zanositi s previše boja odjednom – za uvod, 4 do 5 je dobitna kombinacija.

Izvedi prvo pokusno izlijevanje na staroj kutiji ili komadu kartona.



ENGLISH CORNER 
REMARKABLE PLACES THAT MAKE SPARKS FLY AROUND ME

Rome
Rome, known as the "Eternal City," is a living testament to its rich history, where

ancient monuments blend seamlessly with modern life. The Colosseum, one of the
most iconic landmarks, once hosted gladiatorial battles and represents the might of

ancient Rome. Nearby, the Roman Forum was the heart of political and social life,
where grand temples and government buildings once stood, showcasing the city’s

power.
The Pantheon, an architectural marvel with the world’s largest unsupported

concrete dome, stands as a symbol of Rome's engineering prowess and devotion to
its gods. Meanwhile, the Trevi Fountain, a Baroque masterpiece, captivates visitors

with its beauty and the legend that promises their return to the city.Rome’s
landscape is also shaped by the Tiber River and its bridges, like Ponte Sant'Angelo,

which connect ancient and modern Rome. Together, these monuments tell the story
of a city that has endured for millennia, blending the past with the present in a way

that continues to inspire and awe all who visit.

  

  

Verona
 

Verona, a city steeped in history and romance, is home
to some of Italy's most iconic landmarks. The Verona
Arena, an ancient Roman amphitheater, is one of the

best-preserved in the world and continues to host grand
performances, showcasing the city’s rich cultural

heritage. Nearby, the charming Piazza delle Erbe is lined
with medieval buildings and offers a glimpse into

Verona’s bustling past.

One of the city's most famous sites is Juliet’s House,
where the legend of Romeo and Juliet is said to have
unfolded. Visitors flock to the balcony, imagining the

tragic love story that has inspired generations.

Verona is also known for its striking Roman bridges,
such as Ponte Pietra, which spans the Adige River,

offering picturesque views of the city. These monuments
and landmarks highlight Verona’s blend of ancient

history and timeless beauty, making it a captivating
destination for travelers.



„Što je zapisano ostaje,
a što se pamti iščezne.“

 Mula Mustafa Bašeskija

